Referat frå elevrådsmøte 12.11.08

Til stade:

1A: B 1B: T 1C: X 1D: T 1E: T 1F: T 1G: X

2A: T 2B: T 2C: T 2D: B 2E: T 2F: X 2G: X

3A: X 3B: T 3C: X 3D: T 3E: X 3F: X 3G: X

Røysteføre: 12 tillitsvalde + elevrådsleiar = 13.

Sak 1
Konstituering
Styret instillar på Kristian som ordstyrar og Vegard som referent. Ingen har innvendingar og dei er valde.

Referatet frå førre møte vart godkjend. Innkallinga vart godkjend med fylgjande merknader: Alle fekk ikkje innkalling i hylla si. Marit forklarar at det var mangel på ark i skrivaren og lover å nytte kopimaskin neste gong.

Eventueltsaker vert oppmelde:

· Prøvereglar – reglar for prøver.

· Fleire og større speglar i jentegarderobane

· Gutetoalettet

Sak 2
Evaluering av FOK
Alle veit no kva FOK er. Frista for FOK var i år 31. oktober og styret vil høyre korleis det har gått. Langt ifrå alle har svara på undersøkinga på Fronter, så Stian opnar ho opp igjen så resten kan gjere det. (Undersøkinga på Fronter gjeld ikkje programfag då det ikkje har synt seg mogleg å organisere).
Det er svært delt, mange har ikkje fått FOK i dei fleste fag medan andre har fådd det i dei fleste faga. Ein kjem til samskap om at det er lærarane og ikkje faga det kjem an på. Nokre lærarar gidd berre ikkje gjennomføre FOK til tross for at det står i retningslinjene for opplæring.

Ein tillitsvald har opplevd å bli skjelt ut etter å ha mast på læraren, men klassa vart FOK-a til slutt.

Det kjem forslag om å utarbeide standardskjema for FOK og det vert diskutert fordelar og ulemper. Andre- og tredjeklassingane som var til stade på møtet var stort sett samde om at FOK fungerte betre i år enn i fjor, men nokon sa òg klart ”nei”.

Sak 3
Fagval neste år
No kjem det ei orientering om fagvalet neste år. Orienteringa er om kva fag ein kan ynskje å ha. Kva fag som vert tilgjengelige får vi vite uti neste år, og det varierar med kor mange som ynskjer å ha dei forskjellige faga. Eit døme på nye fag er Økonomi 2, òg kjend som ”Økonomistyring 2”, ”Næringslivsøkonomi 2” osb. Ordstyrar påpeker at kjært barn har mange namn.

Sak 4
Elevevaluering av lærarane

No og ut i neste veke skal elevane evaluere lærarane. Vi har motteke standardevalueringsskjema og det er vorte laga ei skikkelig ordning. Det vil gå for seg slik at kvar lærar berre vert evaluert av ei klasse/gruppe. Alle elevar vil evaluere ein lærar, nokre vil evaluere to og nokre få vil evaluere tre-fire, alt ettersom kva klassar/grupper som plukkast ut. Ein kan ikkje kome med ynskje om kva lærar ein vil evaluere.
Etter evalueringa skal kvar lærar gå gjennom resultata med avdelingsleiarane. Avdelingsleiarane, rektor og leiinga ved skulen vil også verte evaluerte.

Marit minner om at det er særs viktig at alle tek dette seriøst. Ikkje noko godt kjem ut av å tulle. Kva om læraren din berre ga deg ein tulle-FOK? Det hadde ikkje vore morosamt.

Sak 5
Eventuelt

1. Prøvereglar. Vi vil at regelen om at ein berre kan ha tre prøver per veke bør vidas ut til å seie ”maksimum tre prøver per fem dagar”, slik at ein unngår å ha prøve t.d. torsdag, fredag, måndag og tysdag.  Klassa har teke det opp og meiner det absolutt er mogleg å gjennomføre. 

I høvet spør ein tillitsvald kva ein skal gjere dersom ein plutseleg har fem prøver ei veke og vil kvitte seg med to. Svaret er at det då er for seint å krevje å få prøvene utsette. Ein må heller ha oversikt heile tida og si ifrå til læraren som gir deg ei prøve nummer fire ei veke før prøva er fastsette. I ettertid er det berre om læraren er snill/forståingsfull at ein kan utsette prøva.

2. Speglar. Ynskje om fleire og større speglar på jentetoalettet, i jentegarderoba eller til dømes over alt, berre dei kjem. Ragnhild er no spegelansvarleg og skal spørje vaktmeisteren.

3. Gutetoalettet er no opna, nyoppussa og ser himmelsk fantastisk ut, skal vi tro Marit som har vore der. Marit oppmanar alle til å gå og ta ein titt, gutar som jenter. Ugla varslar feiring av opninga.
4. Val av nytt styre. Snart skal det veljast ny leiar og nestleiar av elevrådet, og ikkje lenge etter det skal vi velje nytt styre. Tenk på om det er noko du kunne tenke deg å stille til val på. Alle elevar kan stille til val på alt, sprei bodskapen!

Møtet er heva. 
